ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՎՐԱՍՏԱՆԻ ԿԱՌԱՎԱՐՈՒԹՅԱՆ ՄԻՋԵՎ ԶԲՈՍԱՇՐՋՈՒԹՅԱՆ ԲՆԱԳԱՎԱՌՈՒՄ ՀԱՄԱԳՈՐԾԱԿՑՈՒԹՅԱՆ ՄԱՍԻՆ» ՀԱՄԱՁԱՅՆԱԳՐԻ ՍՏՈՐԱԳՐՄԱՆ ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ
«Հայաստանի Հանրապետության կառավարության և Վրաստանի կառավարության միջև զբոսաշրջության բնագավառում համագործակցության մասին» համաձայնագրի նախագիծը ուղղված է երկու երկրների միջև զբոսաշրջության բնագավառում իրավապայմանագրային դաշտի ստեղծմանն ու առավել սերտ համագործակցության ապահովմանը, ինչն էլ կնպաստի երկու երկրներում զբոսաշրջության կայուն զարգացմանն ու զբոսաշրջային հոսքերի ավելացմանը:
Համաձայնագրի կնքմամբ կստեղծվեն պայմաններ երկու երկրների զբոսաշրջության բնագավառի պատասխանատու պետական մարմինների, ինչպես նաև միջազգային և ներքին զբոսաշրջության զարգացմանն աջակցող այլ զբոսաշրջային կազմակերպությունների միջև համագործակցության խթանման համար` երկու պետությունների միջև կազմակերպված և անհատական զբոսաշրջության խրախուսման, համատեղ ծրագրերի իրականացմանն աջակցության,   փորձագետների փոխանակման, տեղեկատվության փոխանակման,  զբոսաշրջության և հյուրանոցային գործի բնագավառներում մարդկային ռեսուրսների զարգացմանն աջակցության միջոցով:
Համաձայնագրի շրջանակներում կողմերը կխրախուսեն կրթական հաստատությունների միջև համագործակցությունը, ինչպես նաև զբոսաշրջության և հյուրանոցային գործի բնագավառներում մասնագիտացող ուսանողների, փորձագետների և գիտնականների փոխանակումը: 
Համաձայնագրի իրագործման շրջանակներում համակարգված հիմքերի վրա կդրվի երկու երկրների միջև միջազգային և ներքին զբոսաշրջության վիճակագրության, զբոսաշրջության և հյուրանոցային գործի բնագավառներում կրթական ծրագրերի, համաժողովների, սեմինարներ և գործնական հանդիպումների, ներդրումային հնարավորությունների և այլնի վերաբերյալ տեղեկատվական նյութերի փոխանակումը, ինչը կնպաստի միմյանց զբոսաշրջային արդյունքի ճանաչմանը և խթանմանը:
ՀՀ էկոնոմիկայի նախարարությունը «Հայաստանի Հանրապետության կառավարության և Վրաստանի կառավարության միջև զբոսաշրջության բնագավառում համագործակցության մասին» համաձայնագրի ստորագրումը համարում է նպատակահարմար:  

